
Аннотация
Мақалада сүт өнімділігінің ұдайы өсуін қамтамасыз ететін

шарттар,сиырларды голштинизациялау арқылы сүт өнімділігін жоғарлату
мүмкіндігінің бағыты берілген.

Зерттеу нысаны ретінде Ақмола облысы Целиноград ауданының
«Родина» агрофирмасында өсірілетін асыл тұқымды голштин ірі қара малының
тұқымы алынған.

Бұл тұқымның қарқынды технологияларға бейімделуі жоғары, дене
тұрпаты мықты, машиналық саууға жарамды, сүтті жоғары жылдамдықта
береді, төлдерінің жедел өсуі және сүт өнімділігінің генетикалық потенциалы
жоғары. Сондықтан, мақалада авторлар «Родина» агрофирмасы
шаруашылығында өсірілетін голштин мал тұқымы сиырлары сүтінің өнімділігі
мен құрамын, сапалық және сандық көрсеткіштерін зерттеп, қажетті талдаулар
жасаған.

Кілттік сөздер: голштин тұқымы, сүт өнімділік, соматикалық жасуша,
генерация

Кіріспе
Мал шаруашылығы – халық

шаруашылығының маңызды әрі
санқырлы саласы болып табылады.
Оның мыңыздылығы адамдарды
толыққанды тағам өнімдерімен,
өнеркәсіпті шикізатпен қамтамасыз
етуі арқасында көрініс табады. Мал
шаруашылығының адам өміріндегі
маңызы көбінесе малдан алынған
органикалық тыңайтқыштарды
топыраққа енгізіп, ондағы қоректік
заттардың жинақталуын қамтамасыз
ететін биологиялық үрдістер мен

гумусты құру есебі-нен топырақты
байыта түсуімен күшейе түседі.
Адамзат бұл саланың маңызды-
лығын біле отыра, өз ұрпақтарына
әрдайым малға, жануарларға деген
сүйіс-пеншілікті бойына сіңдіруге
тырысады.

Әлемнің көптеген елдерінде
мал шаруашылығы өсіңкілік түрде
дамып келеді, мал басы артып, өнім
өндірісі ұлғайып келеді, үдемелі
өндіріс технологиялары игеріліп
келеді [1].

Елбасы Н.Ә.Назарбаев
Қазақстан халқына жолдауында
Қазақстанның аграрлық секторы

үлкен экспорттық мүмкіндіктерге
және де инновацияларды ендіру
үшін жоғары әлеуетіне ие деп



санайды. Сонымен қатар әлемде,
халықтың азық - түлікке деген
қажеттілігі жылдан жылға өсіп
келеді. Бізге бұл мүмкіндікті жіберіп
алуға болмайды делінген [2].

Еліміздің экономикалық
дамуының қазіргі кезеңінде отандық
сүтті мал шаруашылығы
мемлекеттің азық - түліктік
тәуелсіздігін қамтамасыз етіп,
бәсекеге қабілетті болуы үшін
жоғары өнімді мал басына негізделуі
тиіс. Сүтті мал шаруашылығы
адамдардың жоғары құнды тамақ
өнімдеріне деген қажеттіліктерін
қанағаттандыруда және тағамдық
өнеркәсіпті малдан шығатын
шикізатпен қамсыздандыруда
маңызды рөл атқарады [3].

Қазақстан Республикасының
АӨК-де, оның ішінде сүтті мал
шаруашылығында оң өзгерістер
байқалады. Сиырлардың сүт
өнімділігін жай ғана арттырып
қоймай, сүт сапасын да жоғарылату
қажет. Заманауи әдістер мен

құрылғылар азықтардың химиялық
құрамының көрсеткіштері бойынша
малды азықтандырудағы және
денсаулығындағы олқылықтарды
анықтауға мүмкіндік береді [4, 5.]

Ірі қараның негізгі
шаруашылық - биологиялық
ерекшеліктерінің бірі оның сүт
өнімділігі болып табылады.

Еліміздің және ТМД елдері
ғалымдардың көп жылғы тәжірибесі
қара - ала малды жетілдіруге
арналған голштин тұқымы
жануардың өнімділік қасиетіне оң
әсер ететінің көрсетеді.

Мал шаруашылығы саласының
қазіргі даму кезеңінде өндірілетін
өнімнің, оның ішінде ет пен сүттің
саны мен сапсын арттыру мәселесі
өзекті болып отыр [6].

Қазіргі кезеңде импорттық
таңдаулы голштин мүйізді ірі қара-
ала малы әкелініп, оның өнімді және
бейімдеушілік қасиеттері, сондай-ақ,
сүтінің химиялық құрамы
зерттелінуде.

Зерттеу материалы мен әдістері
Сүт - ағза үшін қоректік және

биологиялық құндылығы бойынша,
сіңімділігі мен мән - маңызы
бойынша бірегей өнім. Оның өнім
ретіндегі құндылығы ақуыз бен
оның фракцияларының мөлшерімен,
сүт майының жоғары нәрлілігімен,
дәрумендер мен минералды
заттардың болуымен анықталады.
Алайда сүт тұтынушы үшін қауіпсіз
болғанда, яғни қауіпті бактериялары
жоқ, антибактериялық дәрмектерсіз
болғанда сапалы болады. Ақуызбен
қамсыздандыру деңгейіне көп
дәрежеде адам мен малдың
денсаулығының күйі, дене дамуы
мен жұмысқа қабілеттілігі тәуелді
болады. Сүтті қайта өндіруші сүт

шикізатын әртүрлі өнімдерді жасау
үшін жарамдылығына назар
аударады, олардың саны мен сапасы
көбінесе шикі табиғи сүттегі
бактериялық ұрықтандырушылық
деңгейіне және соматикалық
жасушалардың мөлшеріне тәуелді
болады. Сатылатын сүттің сапасына
нарықпен белгіленетін бағасы
орнатылады, сапалы сүт - жоғары
табыстылық көзі.

Сүт және сүт өнімдері
нарығын реттеу жүйесін
қалыптастыруда әрбір сектор үшін
де нарықтық ортаны, өнімнің
ерекшелігін, бағасы мен нарық
инфрақұрылымды ескеру қажет. Сүт
және сүт өнімдері нарығының ең



негізгі сипатты ерекшелігі
тұтынушылармен тікелей
байланыста болатын бөлшек сауда
нарығы болып табылады. Бөлшек
сауда кәсіпорындары сүт
өнімдерінің көлемі, құрылымы және
бағасын қалыптастырып қана
қоймай, сұраныс пен агроөнеркәсіп
кешенінің тиімділігіне де тікелей
әсер етеді.

Сүт шаруашылығының
тиімділігі негізінен үш факторға
байланысты: азықтандыру,
технология және селекция. Бұл өзара
байланысты факторлардың
әрқайсысының әсер ету шектері бар.
Мәселен, барлық технологиялық
параметрлердің жоғары деңгейі
сақталған күйде де, егер асыл

тұқымды мал болмаса, жоғары өнім
алу мүмкін еместігі дәлелденіп
отыр.

Тәжірибе жүзінде
көретініміздей, сүтті мал
шаруашылығында негізгі назар
сауылған сүт санына аударылады,
оның мәлеметтері іріктілімдеу -
асыл тұқымдастыру жұмыстарында
сиырларды іріктеу мен өнімділігі
бойынша жақсартушы бұқаларды
іріктеу үшін пайдаланылады. Сүттің
сапалы құрамы туралы мәліметтер
шикізаты жарамды сүтті алу
мақсатында ақуызды - майлы
тұқымдарын айқындау бойынша
іріктелімдеу жұмыстарында
пайдаланылады.

Зерттеу нәтижелері
«Родина» агрофирмасы

жағдайында ғылыми - шаруашылық
тәжірибенің кешендік зерттеулері
жүргізілді, сол орайда әкелінген
голштин  тұқымы сиырларының сүт
өнімділігі зерттелінді.

Барлық жұмыстар сүтті
табынның кешенінде
шаруашылықта қалыптасқан
жұмыстар тәртібі бойынша
жүргізілді. 2 генерациядағы бірінші
бұзаулаған сиырлардың сүт

өнімділіктері мен сүтінің құрамы
зерттелінді.

Шаруашылықта сиырлардың
сүт өнімділігін тәуліктік және
жылдық сауымдары бойынша,
сүттегі май мен ақуыз мөлшері
бойынша бағаланды. «Родина»
агрофирмасында сиырлардың сүт
өнімділігінің нақты есебі күнделікті
сүт сауымдарының деректері
бойынша жүргізілді.

1 кесте - Сүт өнімділігі және оның құрамы

Көрсеткіштер Голштин тұқымы
енесі қызы немересі

305 күндегі сауым, кг 6627±119 6488±216 6537±198
Майлылығы, % 3,60±0,01 3,64±0,04 3,62±0,002
Ақуыз, % 3,10±0,02 3,19±0,04 3,15±0,001
Сүттегі май мөлшері, кг 264,2±8,1 281,7±8,5 274,0±11
Сүттегі ақуыз мөлшері, кг 226,3±7,1 257,0±6,1 243,6±8,0

1 кестеде берілген
мәліметтерден «Родина»
агрофирмасындағы 2 генерациядағы
бірінші бұзаулаған сиырлардың 305

күндігіндегі орташа сауым маусымы
және оның құрамы берілген. Бұл
мәліметтерден шаруашылықтағы
бірінші бұзаулаған сиырлардың сүт



мөлшері 6537 кг екені байқалады.
Ақуызы бойынша қыздарыныкы
3,19%, немересінікі 3,15%, ал
енелерінікі болса 3,10%.
Немерелерінің орташа майлылығы
3,62%, қыздарында бұл көрсеткіш
3,64%, енелерінде 3,60%
құрайтынын көруге болады.

2 генерациядағы бірінші
бұзаулаған сиырлардың 305
күндігіндегі орташа сауым
маусымын алдыңғы
көрсеткіштермен салыстырылды.
Бұл мәліметтер «Мал шаруашылығы
өнімдерін өндіру және өңдеу
технологиясы» кафедрасында
жүргізілген зерттханалық зерттеу
жұмыстарынан алынды.

Голштин мал тұқымды
сиырлардың сүтіндегі құрамдары
мөлшерінің талдамасы лактация

қимасында өткізілді.
Қазіргі уақытта аталған

жұмыстарды жүргізуге мүмкіндіктер
сүт құрамын анықтау бойынша ИҚ -
талдамалауыштар арқасында едәуір
жоғары болып табылады. Сүт пен
сүт өнімдерінің инфрақызыл,
жоғары дәлдікті экспресс
талдамалауыштары сүт пен сүт
өнімдерінің құрамын тез әрі нақты
анықтауды қамтамасыз етеді.

Төмендегі кескінде бірінші
бұзаулаған қара - ала голштин
сиырлары сүттілігінің қисық сызық
графигі берілген. Сиырлардың
сүттілігі бір сауым маусымында екі
рет көтеріліп, одан кейін 3 - 6 айда
сауым төмендеп отыр. Бұл
сиырларды дұрыс азықтандырмау
себебінен деп болжауға болады.

1 сурет. Қара – ала голштин сиырлары сүттілігінің қисық сызық графигі

Графикте келтірілген
көрсеткіш бойынша бірінші және
екінші айда сиырлардың сүт беру
қарқыны жоғары, ал 3 - 6 айларда
төмен,  келесі жоғарылау жетінші

айда байқалған, ал сүттің азаюының
себебі дұрыс
азықтандырылмағандықтан немесе
жүректің әлсіз жұмыс істеуі



барысында сүт- сүт безіне дұрыс
синтезделмейді.

Қазіргі кезде Ақмола
облысында сүт және сүт өнімдерін
өндіруде   «Родина» шаруашылығы
іргелі құрылымдардың бірі болып
саналады.

Барлық талдама нәтижелерін
құрамалы топтарға бөлуге болады:

1 сүттің бағасын анықтайтын
(майлылығы, тығыздығы) және оны
белгілі бір тамақ өнімдерін
дайындау үшін пайдалану
мүмкіндігін анықтайтын (спирт
сынамасы, қышқылдығы, қату
нүктесі, казеин, лактоза) тауарлық
пайдалану мәліметтері.

2 сиырлардың денсаулығын
және азықтандырудың
толыққандылығын анықтайтын
(соматикалық жасушалар саны,

несепнәр, май қышқылдарының
арақатынасы) мәліметтері. Бұл
деректер айқын белгіленбеген,
мысалға, соматикалық жасушалар
саны сүттің бағасын да анықтайды,
сонымен бірге іріктелімдеуде де
пайдаланылады.

Бір малдың сүт сапасының
көрсеткіштеріне келсек, біз сүттегі
соматикалық жасушалардың
мөлшерінің өзгеруін бақылап,
олардың жоғары мөлшері кезінде
жедел кірісу нәтижесінде бір жылда
төрт рет сүт сынамасын алу арқылы
оларды жою бойынша іс - шаралар
атқару көмегімен бақылап отырдық.

Төменде келтірілген
мәліметтер соматикалық
жасушалардың төмендеуіндегі оң
өзгерістерді көрсетеді ( 2 кесте ).

2 кесте - Сиырдың сүт сапасының көрсеткіштері, %
№

Май,
%

Ақ-
уыз,
%

pH

Соматика-
лық жасу-

шалар, мың
дана/мл

Казе-
ин,
%

Кетон
дене-
лері,

%

Лак-
тоза,

%

Аце-
тон, %

Күні

1 3,78 3,28 6,61 838 2,27 0,07 4,84 0,01 21.06
2 3,90 3,28 6,52 309 2,46 0,18 4,83 0,21 12.08
3 3,74 3,36 6,63 101 3,14 0,17 4,86 0,15 22.09
4 3,57 3,33 6,61 72 2,49 0,11 4,50 0,05 03.10

Химиялық және сапалық сүт
құрамының көрсеткіштерін зерттеу
ағзадағы мүмкін боларлық
нашарлауларды ғана емес,
уақытылы қабылданған іс-
шаралардан соң болатын
жақсартуларды да айқындауға
мүмкіндік берді. Сиырдың бақылау
мәліметтері бойынша өнімді
қасиеттері туралы, алатын
рационның толыққандылығы туралы
жорып қана емес, сондай - ақ
соматикалық жасушалар саны

бойынша өткізілген емдеу
нәтижелерін көруге болады. Сүттің
секрециясына қатысатын, сүтті
айланшықтары мен альвеолдарының
жасушалары болып табылатын,
соматикалық жасушалар саны
малдың денсаулығының және
сүтінің қайта өңдеуге
жарамдылығының аса маңызды
көрсеткіштерінің бірі болып
табылады. Желінде эпителиальді
ұлпалары жасушаларының
әрдайымғы жаңаруы жүреді. Ескі



жасушалар өліп, бөлініп қалады.
Бұған ағзада қорғаныштық
функцияларды атқаратын
жасушалар қосылады (лейкоциттер).
Сондықтан соматикалық жасушалар
сүтте әрдайым болады, және де олар,
бактерияларға қарағанда, сауылған
сүтте көбеймейді. Сау желіннен
сауылған сүттегі соматикалық
жасушалар саны 1 мл-де 10000 және
100000 аралығында болады. Ол
малдың жеке ерекшеліктеріне және
оның физиологиялық күйіне тәуелді
болады. Соматикалық
жасушалардың жоғары шоғырлануы
сүт секрециясының бұзылуының
немесе ауыруының белгісі болып
табылады, бірақ та әлі желін
ауруының талассыз белгісі ретінде
орын алмайды. Сөйтіп, сау
малдардың сүтінде соматикалық
жасушалардың мөлшері жасы
ұлғаюына қарай, бұзаулаудан кейін
бірнеше апталарда сүт безінің
инфекциялардан қорғау үшін
сиырлардың иммундық жүйесінің
мобилизациялануы нәтижесінде,
стресс факторларының артқан әсері
кезінде, желіннің зақымдануы
кезінде артуы мүмкін. Егер олар
тағы бір сүт сынамасын алу кезінде
жоғары болып тұрса, онда бұл немен
байланысты екендігін анықтау
мақсатында қосымша зерттеуді
өткізуді қажет етеді. Егер де
расталса, онда сүтті жедел зерттеу
мен азықты талдау, соматикалық
жасушалардың мөлшерін әрі қарай
бақылау қажет етіледі.

Еуропалық нормалар
бойынша, 1 см3 - де 250 мыңнан
артық емес соматикалық
жасушалардың болуы мүмкін.
Соматикалық жасушалардың 1 мл -
дегі саны 500000 кезінде сүттің

сапасы ондағы казеиннің, сүт
қантының, кальций, магний мен
фосфордың төмен мөлшерінен сүтті
қайта өңдеуден кейінгі жоғары
сапалы сүт өнімдерін алу үшін
сапалы шикізат болып табылмайды.
Демек, 1 см3 - де соматикалық
жасушалардың саны сүт сапасының
негізгі көрсеткіштерінің бірі болып
табылады. Голштин тұқымды
сиырлардың сүтіндегі соматикалық
жасушалардың көрсеткіштері
жоғары. Бірақ бір сиырдың сүтіндегі
соматикалық жасушалардың
мөлшерінің нәтижелері бойынша
шаруашылық мамандарының
оларды жою себептері бойынша
жұмыстары бақыламайды.

«Родина» агрофирмасы
шаруашылығында сүттің сапалы
талдамасын Combi-FossFT +
жабдығында 700 сиырдан 24
көрсеткіштер бойынша (май, ақуыз,
соматикалық жасушалар, несепнәр,
кетондық денелер және т.с.с.)
анықтайды. Зерттеулер әрбір
сиырдан жеке - жеке орташа
тәуліктік сынамада өткізіледі, бұл
топтар бойынша азықтандыруды
және әрбір малдың денсаулығын
бақылауға мүмкіндік береді.

Жалпы табын бойынша
орташа шамалардың өзгеруі
азықтандыру жағдайларының,
соның ішінде жыл мезгілімен, жаңа
бұзаулаған сиырлардың санының
өзгеруімен және т.б. өзгеруінің
әсерімен өтеді. Бұл көрсеткіштер
бойынша азықтандырудағы
өзгерістерге реакциялары туралы да,
бүкіл рацоинның толыққандылығы
туралы да жоруға болады.

Біз «Родина» агрофирмасынла
2 генерациядағы бірінші бұзаулаған
сиырлардың сүтінің сапалық және



сандық көрсеткіштерін зерттедік (3
кесте).

3 кесте - Сүт сапасын және мал денсаулығын бағалау көрсеткіштері (та-
бын бойынша орташа), X±mx

Көрсеткіштер

Май,
%

Ақуыз,
% pH

Сомати-
калық

жасуша-
лар, мың
дана/мл

Казеин,
%

Кетон
денелері,

%

Лактоза,
%

Ацетон,
%

3,70±0,
01

3,15±0
,02

6,6±0,
06

508,32±2
1,3

2,74±0,
03 0,16±0,01 4,47±0,0

4
0,14±0,0

2

Сүтті май мөлшері жыл
мезгіліне қарай елеулі өзгерістерге
шалдығады [7,8,9].

Сәуір айында сүт
майлылығының төмендеуі орын
алды, бұл сиырларды жайылымдық
жағдайда ұстауға ауыстырумен
түсіндіріледі. Бұл кезеңде сиырларға
жасұнық мөлшері төмен жасыл
азықтар көп берілді. Ашыту кезінде
қарында май түзілуі үшін
алғышарттар азырақ қалыптасады
(сірке су мен пропилен
қышқылдары). Қыркүйек айында
майдың төмендеуі сиырларға шүйгін
азықтарды (сүрлем) көп берілуімен
түсіндіріледі. Әрі қарай сүттегі май
көрсеткіштері теңеледі. Сүттегі
ақуыз бен казеин мөлшері сүтті
ірімшік өндірісі кезінде пайдалану
кезіндегі нормаларға сәйкес болады.
Сүт қанты бұл бұлшық ет қуатының
көзі болып табылады, ал ішекте ол
адам үшін зиянды шіріткіш
үрдістерді тежейтін, сүт қышқылды
ашыту үдерісі өнімдердің дамуына
септігін тигізеді. Сүттегі лактозаның
мөлшері нормаға сәйкес келеді.

Сүт өнімділігі мал тұқымының
шаруашылық және биологиялық
ерекшеліктерін сипаттайтын негізгі
көрсеткіш болып саналады.

Е.В. Щеглов, В.В. Попов [10]
сүт өнімділігіне сиырлардың жасы
айтарлықтай әсер етеді деп санайды.
Біздің зерттеуімізде құнажындардың
сауымы толық жастағы сиырлардың
сауымының 75 - 80%, екінші рет
бұзаулаған сиырлардың 80 - 90%
құрады, яғни жасы ұлғайған сайын
сиырлардың сауымы бірте - бірте
азайды. Сүттің майлылығы сиыр
жасының ұлғайғанымен, орташа
есеппен өзгеріссіз де, жекелеген
сиырларда өсіп, жекелеген
сиырларда төмендеді, біразында
қандай да бір заңдылықсыз өзгеріп
отырды, ал жекелеген  сиырларда
тұрақты болып қалды.

Жалпы табынның және әрбір
сиырдың сүт өнімділігі азықтандыру
мен азық өнімдерінің сапасына,
малды күту технологиясына, малдың
тұқымы мен физиологиялық
жағдайына тәуелді болды.

Тұжырым
Зерттеу нысаны ретінде

Ақмола облысының Целиноград
ауданының «Родина»
агрофирмасында өсірілетін асыл



тұқымды голштин ірі қара малының
тұқымы алынды.

Сиырлардың сүт өнімділігінің
деңгейі, шаруашылықта қолдану
мерзімі және қайта өндіргіш
қабілеттілігі көбінде олардың
өнімділік сапаларына тәуелді
болатыны белгілі. Сондықтан
малдың өнімділігін зерттеу
шаруашылықтарда теориялық және
практикалық маңыздылығы жағынан
үлкен орын алады, сонымен қатар
тәжірибе жұмысында ең алдымен
тиісті сиырлардың өнімділік
көрсеткіштері бойынша жүргізіледі.

Қазіргі технологияның
талабына сәйкес асыл тұқымды және
тауарлық шаруашылықтардағы
малдар өнімділігі жоғары болуы
керек, сондықтан қазіргі әдістерде
сүтті ірі қара малды өсіру,
жерсіндіру, азықтандыру және
малдарды сауу, оларды өнеркәсіпте
қолдану, біртұтас технологиялық
тізбек болып табылады.  Болашақта
малды асылдандыру жұмысының
жүйесі сүтті ірі қараның өнімділік
қасиетінің дамыған елдердегі сияқты
жоғары  көрсеткіштеріге жеткізуге
мүмкіндік береді.

Қорытынды
Голштин тұқымының ІІ

генерациядағы бірінші бұзаулаған
сиырларының сүт өнімділігі мен
құрамы анықталды.

«Родина» агрофирмасындағы 2
генерациядағы бірінші бұзаулаған
сиырлардың 305 күндігіндегі орташа
сауым маусымы және сүтінің
құрамы анықталды.
Шаруашылықтағы бірінші
бұзаулаған сиырлардың сүт мөлшері
6537 кг екені байқалды. Ақуызы
бойынша қыздарыныкы 3,19%,
немересінікі 3,15%, ал енелерінікі
болса 3,10%. Немерелерінің орташа
майлылығы 3,62%, қыздарында
3,64%, ал енелерінде 3,60% құрады.

Бірінші бұзаулаған
сиырлардың сүт өнімділігінің қисық
сызық графигі жасалды.
Сиырлардың сүттілігі бір сауым
маусымында екі рет көтеріліп, одан
кейін 3 - 6 айда сауым төмендеп
отырды. Бұл сиырларды дұрыс
азықтандыруды дұрыс
ұйымдастырмау салдарынан деп

болжауға болады
Жүргізілген зерттеулер

шаруашылық үшін сүт құрамының
барлық көрсеткіштері пайдалы
екендігін тұжырымдауға мүмкіндік
берді. Өзіндік сүттен әртүрлі сүт
өнімдерін дайындау мүмкіндігін
анықтайтын көрсеткіштер тек
болашаққа деген жоспарларда
ескеріледі. Бірақ шаруашылықтағы
іріктелімдеу - асылтұқымдастыру
жұмыстары тиісті деңгейді
жүргізіліп, зоотехникалық есеп
көрсеткіштерінің барлығын ескеріп
отырады. Ал сиырлардың
денсаулығы мен азықтандырылуын
ескеретін көрсеткіштер бүгіннің
өзінде пайдаланылады, әрі
азықтандыру кемшіліктерін
айқындауға және сиырлардың
оларға байланысты болатын
ауруларын ертерек анықтап, жою
үшін уақытылы іс - шараларды
қабылдауға мүмкіндік береді.

Резюме

Определен удой за 305 дней лактации и состав молока коров
голштинской породы Ι Ι генераций. Результаты исследования показали, что
голштины уже в Ι лактацию дают очень высокие удои. У первотелок Ι Ι
генерации жирность молока несколько ниже, что объясняется началом
лактации. Белковомолочность, к сожалению, несколько ниже стандарта породы
(3,15%, нужно 3,3%). Считатем, что это  связано с недостаточным количеством
протеина в рационе (в хозяйстве не возделываются бобовые кормовые
культуры).

Определен химический и качественный состав молока коров
голштинской черно - пестрой породы и показана возможность снижения
содержания соматических клеток.



Summary

Milk yield for 305 days of lactation and milk content Holstein cows of Ι Ι
generations are defined. Results of research showed that Holsteins already in the first
lactation give high milk yield. First heifers of Ι Ι generation have fat content of milk
slightly lower due to the beginning of lactation. The protein milk quality is
unfortunately less than the breed standard  (3.15%, 3.3% is needed).We consider that
it is due to the insufficient number of protein in the diet (legumes forage crops are not
cultivated at farm).

The chemical and quality content of milk of Holstein cows of black and motley
breed are determined and the possibility of reducing of the amount of somatic cells is
showed.


